
Polisi Meddyginiaeth a

Chynorthwyo Plant ag Anghenion Meddygol

Bydd y polisi hwn yn helpu staff i adnabod y mesurau diogelwch angenrheidiol i gefnogi plant ag
anghenion meddygol ac i sicrhau nad yw’r plant hynny nac eraill mewn perygl. Yn aml, ni fydd
staff yn gallu rhoi meddyginiaeth nac unrhyw gymorth meddygol arall hyd nes eu bod wedi’u
hyfforddi i wneud hynny. Rhaid i’r hyfforddiant gael ei ddarparu gan berson meddygol ac yna
rhaid cael canllawiau ysgrifenedig ar gyfer unrhyw weithdrefn.

Meddyginiaeth

Dylai rhieni, lle bynnag y bo’n bosibl, roi neu oruchwylio hunan-weinyddu meddyginiaeth gan eu
plant. Fodd bynnag, efallai na fydd hyn bob amser yn ymarferol ac mewn achos o’r fath gall
rhieni wneud cais i’r ysgol/sefydliad roi’r feddyginiaeth i’r plentyn. Rhaid gwneud y cais hwn yn
ysgrifenedig. Ni ddylid rhoi unrhyw feddyginiaeth i blentyn dan 16 oed heb ganiatad ysgrifenedig
y rhieni.

Meddyginiaeth wedi’i Rhagnodi

Dylid dod & meddyginiaethau o’r fath i ysgolion dim ond pan fyddai’n niweidiol i iechyd plentyn
pe na bai’n cael ei roi yn ystod y dydd. Dylid darparu meddyginiaeth bob amser yn y pecyn
gwreiddiol fel y’i rhyddhawyd gan y fferyllydd ac mae’n rhaid cynnwys cyfarwyddiadau’r
rhagnodydd ar gyfer ei weinyddu. Ni all ysgolion dderbyn meddyginiaethau sydd wedi’u tynnu
allan o’r pecyn nac addasu dosau ar gyfarwyddyd rhieni. Mewn pob achos, mae’n angenrheidiol
1’r ysgol wirio:

Enw’r plentyn

Enw’r feddyginiaeth

Y dos

Cyfarwyddiadau ysgrifenedig gan y rhagnodydd
Dyddiad dod i ben

Cyffuriau Rheoledig

Mae cyffuriau rheoledig, megis Ritalin, yn cael eu rheoli gan Ddeddf Camddefnyddio Cyffuriau.
Felly, mae’n hanfodol bod cyffuriau o’r fath yn cael eu rheoli’n llym rhwng yr ysgol a’r rhieni. Os
yw disgyblion yn gwrthod cymryd meddyginiaeth, ni ddylai staff orfodi hwy i wneud hynny.
Dylai’r ysgol hysbysu rhieni’r plentyn ar frys. Os oes angen, dylai’r ysgol alw’r gwasanaethau
brys. Mae trosglwyddo cyffur rheoledig i blentyn arall yn drosedd o dan y Ddeddf
Camddefnyddio Cyffuriau. Fel gyda phob meddyginiaeth, dylid cofnodi bod unrhyw
feddyginiaeth nas defnyddiwyd wedi’i dychwelyd i’r rhieni pan nad oes ei hangen mwyach. Os
nad yw hyn yn bosibl, dylid ei dychwelyd i’r fferyllydd a’i rhyddhaodd. Ni ddylid ei daflu i
ffwrdd.

Storio

Bydd plant yn gwybod ble mae eu meddyginiaeth yn cael ei storio a phwy sydd a’r allwedd. Bydd
pob meddyginiaeth frys (anadlydd asthma, epipen ac ati) ar gael yn rhwydd yn dosbarth y disgybl
neu wedi’i chario gan y disgybl.

Hunan-Reolaeth

Yn yr ysgol uwchradd gall plant gario a gweinyddu (lle bo’n briodol) eu meddyginiaeth eu
hunain, gan gofio diogelwch plant eraill a chyngor meddygol y rhagnodydd mewn perthynas a’r
plentyn unigol. Dylid nodi hyn yn glir yng nghynllun gofal iechyd y plentyn mewn cytundeb a’r
rhieni, gan gadw mewn cof diogelwch disgyblion eraill. Dylai staff fod yn ymwybodol bod angen
I bobl ag asthma gario meddyginiaeth gyda hwy (neu i staff gymryd camau priodol) pan fyddant,
er enghraifft, yn cymryd rhan mewn addysg gorfforol yn yr awyr agored neu mewn achos o
ymarfer tan neu adael adeilad.

Gweithgareddau Chwaraeon

Gall y rhan fwyaf o ddisgyblion ag anghenion meddygol gymryd rhan mewn addysg gorfforol a
chwaraeon allgyrsiol. Dylid cofnodi unrhyw gyfyngiadau ar allu plentyn i gymryd rhan mewn
cynllun gofal iechyd. Efallai bydd angen i rai disgyblion gymryd camau rhagofalus cyn neu yn
ystod ymarfer corff ac efallai y bydd angen iddynt gael mynediad ar unwaith at eu meddyginiaeth
(e.e. anadlydd asthma).

Cludiant o’r Cartref i’r Ysgol

Nid oes angen goruchwyliaeth ar y mwyafrif o ddisgyblion ag anghenion meddygol ar gludiant
ysgol. Dylai rhieni ddarparu cyngor i yrwyr ac ymgynghorwyr os oes angen, fel eu bod yn
gwybod beth i’w wneud mewn achos o argyfwng meddygol. Gellir cael cyngor pellach gan yr
Uned lechyd a Diogelwch Corfforaethol.

